
Broj: 05 –  407/22
Sarajevo, 31. 05. 2022 god.
Zapisnik

Sa 5. sjedenice  Školskog odbora Srednje škole primijenjenih umjetnosti Sarajevo održanog dana 30. 05. 2022. godine, s početkom u 11.00 sati.
Na sjednici Školskog odbora prisustvovali su sljedeći članovi  Školskog odbora: predsjednica Mirka Crnovršanin i članovi Fikreta Behmen, Amila Ibrahimagić Brkanić i direktorica škole mr. Elma Alić-Šobot, opravdano je bila odsutna članica školskog odbora Tamara Čapelj, sjednica je počela u 11.00 sati.
Sjednicu je pripremio i kordinirao sekretar  Mensur Bektić-zapisničar.
Za sjednicu  je predložen sljedeći

      D N E V N I    R E D

1. Usvajanje Zapisnika sa 4. sjednice Školskog odbora;

2. Donošenje Pravilnika o dopuni pravilnika o radu JU Srednje škole primijenjenih umjetnosti Sarajevo;

3. Donošenje Odluke o raspisivanju konkursa za prijem radnika za 2022/2023 školsku godinu u skladu sa saglasnošću koju smo dobili od MOO;

4. Donošenje Odluke o mirovanju staža Mr.Elmi Alić-Šobot za vrijeme trajanja mandata direktorice škole;

5. Tekuća pitanja. 

Predsjednica ŠO pitala je da li ima još primjedbi i dopuna na dnevni red, nakon što nije bilo primjedbi na dnevni red članovi školskog odbora su jednoglasno predloženi usvojili dnevni red. 

Ad 1. / Usvajanje Zapisnika sa 4. sjednice Školskog odbora;


Svim članovima Školskog odbora dostavljen je zapisnik  sa  4. sjednice Školskog odbora.
Nakon što nije bilo primjedbi na zapisnik ŠO jednoglasno je  usvojen.

Ad 2. / Donošenje Odluke o dopuni pravilnika o radu JU Srednje škole primijenjenih umjetnosti Sarajevo;


Sekretar škole je upoznao članove školskog odbora da je  izašla dopuna Standarda i normativa za srednju školu, te da iste moramo uskladiti sa Pravilnikom o radu JU Srednje škole primijenjenih umjetnosti Sarajevo Školski odbor Javne ustanove Sarednje škole primijenjenih umjetnosti Sarajevo  je jednoglasno usvojio:

PRAVILNIK O DOPUNI 
PRAVILNIKA O RADU JU SREDNJE ŠKOLE PRIMIJENJENIH UMJETNOSTI Sarajevo
(broj: 03 - 135/21 od 31.03.2021. godine)

Član 1.
 (Dopuna člana 153.)

U članu 153. Pravilnika o radu  iza tačke 6. dodaje se tačka 7. i glasi:
 7. Asistent u odjeljenju/grupi 

Poslovi u okviru 40-časovne radne sedmice asistenta u odjeljenju

Asistent u odjeljenju u okviru 40 - časovne radne sedmice obavlja sljedeće radne zadatke:
·  pruža podršku učeniku/učenicima s teškoćama u razvoju
·  realizira prilagođene sadržaje i aktivnosti (daje upute, smjernice i pojašnjenja)
·  posreduje u uspostavljanju interakcije između učenika s teškoćama i drugim učenicima, te učenika s teškoćama i nastavnika,
·  motivira, potiče i pomaže učeniku s teškoćama u razvoju prilikom uključivanja u nastavne i vannastavne aktivnosti odjeljenja
· potiče učenikovo samopouzdanje i neovisnost
·  pomaže učeniku prilikom snalaženja u školskom okruženju, kretanja, izvođenja određenih pokreta, držanja pribora, korištenja udžbenika, pomaže prilikom promjene kabineta (odlaska u toalet, dvoranu za sport i sl.), pripreme učenika za naredni sat u skladu s potrebom/stanjem učenika s teškoćama u razvoju
·  pomaže učeniku s teškoćama u razvoju prilikom dolaska u školu i prati učenika do roditelja/staratelja ili druge osobe koja učenika vodi kući
·  kontinuirano sarađuje sa roditeljima/starateljima učenika s teškoćama u razvoju, nastavnicima, stručnim saradnicima, članovima Mobilnog stručnog tima, te sa profesionalcima iz zajednice,
· prati i dokumentuje rad i postignuće učenika s teškoćama u razvoju, te iznosi svoja zapažanja o učeniku s teškoćama u razvoju prilikom evaluacije IEP-a i/ili IPP-a
·  stručnoj službi škole dostavlja relevantne podatke o učeniku jednom mjesečno, koji su u funkciji evaluacije i unapređenja odgojno-obrazovnog rada
·  kontinuirano se stručno usavršava

Ukupno: 40 sati.
Asistent u odjeljenju obavlja specifične poslove prema potrebi učenika s teškoćama u razvoju stoga nije moguće odrediti sedmičnu opterećenost asistenta u odjeljenju prema vrsti posla i radnim zadacima".

Profil i stručna sprema asistenta u odjeljenju

-  Nastavnički smjer: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

-  Defektolog/edukator-rehabilitator različitog usmjerenja: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

-  Logoped: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

 - Pedagog: VII stepen stručne spreme ili završen I ((240 ECTS bodova) ili II ciklus Bolonjskog sistema studiranja, sa položenim stručnim ispitom

-  Specijalni pedagog: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

-  Socijalni pedagog: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

 - Psiholog: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

-  Socijalni radnik: VII stepen stručne spreme ili završen I (240 ECTS bodova) ili II ciklus Bolonjskog sistema studiranja, sa položenim stručnim ispitom

Broj izvršilaca: Prema iskazanoj potrebi a uz prethodnu Saglanost Ministarstva za odgoj i obrazovanje Kantona Sarajevo.

 Napomena:

 Asistent u odjeljenju polaže stručni ispit u skladu sa propisanom procedurom, na način da se odredi mentor u skladu sa stručnom spremom asistenta u odjeljenju.

 Iznimno, asistent u odjeljenju može se primiti na poziciju asistenta uz obavezu da položi stručni ispit za samostalno obavljanje odgojno-obrazovnog rada, najkasnije do kraja 2022/2023. školske godine".


Član 2. 
(Stupanje na snagu)

(1) Ovaj Pravilnik stupa na snagu narednog dana od dana od dana objavljivanja na oglasnoj ploči Škole.
(2) O danu objavljivanja Pravilnika sačinjava se službena zabilješka koju ovjerava poslodavac.
  


Ad 3. / Donošenje Odluke o raspisivanju konkursa za prijem radnika za 2022/2023 školsku godinu u skladu sa saglasnošću koju smo dobili od MOO;


Sekretar škole je upoznao članove školskog odbora da smo dobili Saglasnost MOO za raspisivanje konkursa za radnike u skladu sa našim potrebama za školsku 2022/2023 godinu. 
Svi članovi Školskog odbora su jednoglasno usvojili :

O D L U K U

Da se u skladu sa dobijenom saglasnošću Ministarstva za odgoj i obrazovanje za koje je škola iskazala potrebu u školskoj 2022/2023. godini, raspiše konkurs za ona radna mjesta za koja Ministarstvo za obrazovanje, nauku i mlade da saglasnost.

Ad/4. / Donošenje Odluke o mirovanju staža Mr.Elmi Alić-Šobot za vrijeme trajanja mandata direktorice škole;

Sekretar škole je upoznao članove školskog odbora da se Mr. Elma Alić-Šobot obratila Školskom odboru sa zahtjevom o mirovanjku staža 23. 05. 2022. godine sa zahtjevom za mirovanje staža.
      Na osnovu  člana 143. stav (2) tačka a), a u vezi sa članom 146. STAV (7) Zakona o srednjem obrazovanju („Službene novine Kantona Sarajevo“,broj:23/17, 30/19 I 33/22) i člana 133. Pravila JU Srednja škola primijenjenih umjetnosti Sarajevo, Školski odbor je na 5 sjednici održanoj         2022.godine donio 


O D  L  U  K  U
                               o mirovanju prava i obaveza iz radnog odnosa
               
       1. Elmi Alić-Šobot, profesorici kiparstva  imenovanoj  na poslove direktorice Javne ustanove Srednje škole primijenmjenih umjetnosti Sarajevo,  koja je otpočela sa radom  07. 03. 2001 . godine  kao nastavnik tehnologije i tehnike obrade metala sa punim radnim vremenom na osnovu ugovora o radu na neodređeno vrijeme, odobrava se mirovanje prava i obaveza iz radnog odnosa koji podrazumijevaju prethodno radno mjesto.
      2. Ugovor o radu iz tačke 1. ove Odluke mirovat će  najduže do kraja prvog mandata, odnosno do 22. 05. 2026.godine.
      3. Imenovana se nakon isteka ovog mandata ima pravo vratiti na prethodno radno mjesto, odnosno na poslove radnog mjesta nastavnika tehnologije i tehnike obrade metala  sa punima radnim vremenom.
                                                          O b r a z l o ž e nj e  :
          Elma Alić-Šobot uputila je Školskom odboru zahtev za mirovanje prava i obaveze iz radnog odnosa zbog  imenovanja na mjesto direktora JU Srednje škole primijenjenih umjetnosti  Sarajevo. 
U skladu sa članom 146. stav (7) Zakona o srednjem obrazovanju („Službene novine Kantona Sarajevo“,broj: 23/17) donesena je odluka kao u dispozitivu.                                                                                                       Pravna pouka: Protiv odluke Školskog odbora nije dozvoljena žalba, ali se može pokrenuti upravni spor pred nadležnim sudom roku od 30 dana od dana prijema odluke.         
                                        

Ad 5.  / Tekuća pitanja.


Pod tekućim pitanjima njie bilo diskusije.


Sjednica je završena u 11.30 sati.
	
                  ZAPISNIČAR:                                                                  PREDSJEDNICA:
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin

